
SOALAN

Tuan Su Keong Siong [Ipoh Timur] minta MENTERI PERDAGANGAN
ANTARABANGSA DAN INDUSTRI menyatakan bantuan-bantuan yang
diberikan kepada peniaga-peniaga industri sederhana dan kecil akibat
kemerosotan nilai mata wang dan pelaksanaan GST.

JAWAPAN

Tuan Yang di-Pertua,

Kerajaan menyedari bahawa kemerosotan nilai Ringgit telah sedikit
sebanyak memberi kesan ke atas sektor perniagaan, khususnya PKS
yang banyak mengimport barangan dari luar negara. Ini kerana
kejatuhan nilai Ringgit telah menyebabkan harga barangan import
menjadi lebih tinggi berbanding harga barangan tempatan.

Bagi membantu PKS menangani cabaran ini, Kerajaan telah
menyediakan pelbagai program dan bantuan untuk membolehkan PKS
terus bersaing di samping menggalakkan mereka mengeksport produk




dan perkhidmatan mereka ke luar negara. Sebagai Agensi khusus yang
terlibat dalam pembangunan PKS di Malaysia, SME Corp. Malaysia
melaksanakan pelbagai program bagi membantu mereka meningkatkan
keupayaan dan kapasiti, antaranya:

Business Accelerator Programme (BAP) yang bertujuan
membantu pertumbuhan PKS secara menyeluruh dan bersepadu
yang merangkumi empat komponen utama iaitu:
e penilaian diagnostik bagi mengenal pasti prestasi semasa
dan keupayaan perniagaan;
e pemberian khidmat nasihat perniagaan dan cadangan
pelan tindakan untuk meningkatkan keupayaan PKS,;
o pelaksanaan aktiviti penambahbaikan oleh PKS; dan
e penyediaan bantuan kewangan dan akses kepada
pembiayaan.

Program Catalyst HIP5. Di bawah program ini, PKS yang
mempunyai potensi pertumbuhan yang tinggi dibantu untuk
menjadi jaguh tempatan melalui pendekatan yang disasarkan
seperti bantuan pembiayaan, akses kepada pasaran dan
pembangunan modal insan.

Panel Penasihat Pakar PKS (SEAP) yang memberi peluang
kepada pakar yang berpengalaman dan telah bersara dari industri
atau agensi-agensi kerajaan, menyumbangkan kepakaran mereka
melalui khidmat nasihat teknikal dan perniagaan kepada PKS.
Bimbingan ini adalah bagi membolehkan PKS mengenal pasti
kekuatan dan kelemahan syarikat dan menyusun langkah
penambahbaikan serta pembaharuan untuk meningkatkan
keupayaan syarikat.

iv.  National Mark of Malaysian Brand yang merupakan satu
program pengiktirafan produk dan perkhidmatan jenama Malaysia
bagi membolehkan PKS meluaskan pasaran di dalam dan ke luar
negara. Melalui program ini, syarikat yang mendapat pensijilan
National Mark of Malaysian Brand akan mendapat insentif untuk
meningkatkan lagi penjenamaan syarikat mereka.

Syarikat yang mengikuti program-program ini berpeluang mendapat
khidmat nasihat dan insentif daripada SME Corp. Malaysia dalam
bentuk dana pembangunan dan latihan, serta menyertai promosi
perdagangan tempatan dan antarabangsa yang bersesuaian, termasuk
sesi pemadanan perniagaan.

Sekian, terima kasih.

SULIT
NO. SOALAN: 350

PEMBERITAHUAN PERTANYAAN BAGI BUKAN JAWAB LISAN
DEWAN RAKYAT

PERTANYAAN : BUKAN JAWAB LISAN

DARIPADA : TUAN SU KEONG SIONG [IPOH TIMUR]
RUJUKAN : 10122

SOALAN

Tuan Su Keong Siong [Ipoh Timur] minta MENTERI DALAM
NEGERI menyatakan statistik secara terperinci jumlah Pemegang
Kad Pengenalan Bukan Warga (Kad IC Merah) di Malaysia.
Nyatakan jumlah statistik secara susunan mengikut negeri masing-

masing.

SULIT




SULIT
JAWAPAN:

Tuan Yang di-Pertua,
Berdasarkan rekod Jabatan Pendaftaran Negara (JPN) sehingga

30 Jun 2017, terdapat seramai 275,538 orang pemegang Kad
Pengenalan Pemastautin Tetap (MyPR). Daripada jumlah

tersebut, perincian mengikut negeri adalah seperti berikut:-

Selangor | 76,659
W.P. Kuala Lumpur 45,616
Sabah 45,012
Johor 39,042
Perak 11,5696
Pulau Pinang 11,132
Pahang 10,836
Negeri Sembilan 7,994
Melaka 6,588
Kedah 5,813
Kelantan 5,185
W.P. Labuan 3,332
Terengganu 2,575
Sarawak 2,501
Perlis | 1,152
Tiada Maklumat Negeri \ 410
W.P. Putrajaya 95

